
	1. Առողջապահության նախարարություն
	25.01.2022թ.

	
	N ԱԱ/11.1/1746-2022

	Ի պատասխան Ձեր 2022 թվականի հունվարի 19-ի թիվ /10.2/2071-2022 գրության՝ ուսումնասիրելով «Հայաստանի Հանրապետության կառավարության 2021 թվականի օգոստոսի 6-ի թիվ 1264-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը` հայտնում եմ հետևյալը.
«Քաղաքացիական կացության ակտերի գրանցման մասին» օրենքի (այսուհետ` Օրենք) 3-րդ հոդվածի 1-ին մասի 12-րդ կետի համաձայն` սպասարկման կենտրոն է գործակալության բաժինը կամ առանձին նստավայրը, որն իրականացնում է նույն օրենքով սահմանված կարգով քաղաքացիական կացության ակտերի գրանցման հետ կապված գործառույթների կատարման համար անհրաժեշտ խորհրդատվության տրամադրումը, դիմումների ընդունումը և այդ գործառույթների արդյունքում կազմված փաստաթղթերի տրամադրումը: 
Սպասարկման կենտրոնի գործառույթները սահմանված են նույն օրենքով: Մասնավորապես` Օրենքի 18-րդ հոդվածի 1-ին մասի համաձայն` սպասարկման կենտրոնը՝
1) կազմակերպում է քաղաքացիական կացության ակտերի գրանցման և դրանից բխող այլ գործառույթների իրականացման համար դիմումների լրացումը, կից ներկայացվող փաստաթղթերի ընդունումը, դրանց մուտքագրումը էլեկտրոնային կառավարման համակարգ և գործակալության կողմից դիմումի քննարկման արդյունքում ձևավորված փաստաթղթի տրամադրումը.
2) ապահովում է խորհրդատվություն դիմողի առաջադրած հարցի կապակցությամբ, ինչպես նաև պահանջվող գործառույթների իրականացման հետ կապված նրանց իրավունքների ու պարտականությունների վերաբերյալ.
3) եռամսյակային հաշվետվություն է ներկայացնում գործակալություն իր կատարած աշխատանքների վերաբերյալ.
4) իրականացնում է օրենքով սահմանված այլ լիազորություններ:
Հաշվի առնելով, որ սպասարկման կենտրոնի գործառույթ իրականացնող այլ սուբյեկտը, տվյալ դեպքում, բժշկական կազմակերպությունը, ելնելով բժշկական անձնակազմի մասնագիտական որակավորումից և բժշկական օգնություն և սպասարկում տրամադրելու` օրենքով և այլ իրավական ակտերով սահմանված իր պարտականություններից, չի կարող լիարժեք իրականացնել սպասարկման կենտրոնի համար սահմանված գործառույթների ամբողջ ծավալը, առաջարկում եմ լրացուցիչ քննարկել և նախագծով հստակեցնել սպասարկման կենտրոնի գործառույթ իրականացնող այլ սուբյեկտի գործառույթները, ինչպես նաև տվյալ գործառույթներն իրականացնող անձի մասնագիտական որակավորման պահանջները` հաշվի առնելով, որ Կառավարության 2011 թվականի օգոստոսի 11-ի թիվ 1156 որոշմամբ բժշկական կազմակերպության պարտականությունների մեջ մտնում է միայն ծննդի, պերինատալ մահվան կամ մահվան մասին բժշկական վկայականների պատրաստումը և տրամադրումը: 
Հետևաբար բժշկական հաստատությունները չեն կարող դիտարկվել որպես սպասարկման կենտրոնի գործառույթներ իրականացնող սուբյեկտներ, քանի որ, ըստ էության, նրանք իրականացնում են բացառապես ծննդի կամ մահվան բժշկական վկայականների էլեկտրոնային ձևակերպում, իսկ ծննդյան կամ մահվան վկայականը գեներացվում է քաղաքացիական կացության ակտերի գրանցման միասնական էլեկտրոնային կառավարման համակարգի միջոցով։ 
Տվյալ դեպքում բժշկական կազմակերպությունն անձին տրամադրում է քաղաքացիական կացության ակտերի գրանցման միասնական էլեկտրոնային կառավարման համակարգի միջոցով արդեն գեներացված քաղաքացիական կացության ակտի օրինակը։
Ուստի, բժշկական կազմակերպության կողմից սպասարկման կենտրոնի գործառույթների իրականացումը դառնում է խնդրահարույց` հաշվի առնելով նաև, որ քաղաքացու դիմումն ընդունելու և խորհրդատվություն տրամադրելու հետ կապված շատ դեպքերում (հայրության ճանաչման գործընթացը, միայնակ մոր հայտարարությամբ և դիմումի հիման վրա երեխայի ծննդյան և մահվան գրանցումը, փոխնակ մորից ծնված երեխայի ծննդի կամ մահվան պետական գրանցումը, դիմողի առաջադրված հարցերի, ինչպես նաև պահանջվող գործառույթների իրականացման հետ կապված նրանց իրավունքների ու պարտականությունների վերաբերյալ խորհրդատվության տրամադրումը և այլն) պահանջվում են այլ` ոչ բժշկական մասնագիտական գիտելիքներ, այդ թվում` ծննդի և մահվան գրանցման հիմքերի հստակ իմացություն:
Հաշվի առնելով վերոգրյալը` նպատակահարմար չի դիտարկվում բժշկական հաստատություններին ներգրավել Արդարադատության նախարարության քաղաքացիական կացության ակտերի գրանցման գործակալության սպասարկման կենտրոնի գործառույթներն իրականացնող քաղաքացիների սպասարկման ոլորտում գործառույթներ իրականացնող այլ սուբյեկտների ցանկում և առաջարկվում է ուժը կորցրած ճանաչել Կառավարության 2021 թվականի օգոստոսի 6-ի թիվ 1264-Ն որոշման 2-րդ հավելվածը։
	Չի ընդունվել
«Քաղաքացիական կացության ակտերի գրանցման մասին» օրենքից չի հետևում, որ սպասարկման կենտրոնները պետք է անպայմանորեն իրականացնեն բոլոր տեսակի քաղաքացիական կացության ակտերի գրանցման և այլ գործառույթների կատարման սպասարկման գործառույթ։ Հետևապես, միանգամայն իրավաչափ է քաղաքացիական կացության ակտերի գրանցման սպասարկման կենտրոնի գործառույթ իրականացնող այլ սուբյեկտներին՝ տվյալ դեպքում բժշկական կազմակերպություններն վերապահել նշյալ օրենքով նախատեսված միայն այնպիսի գործառույթների մասով սպասարկման կենտրոնի կարգավիճակ, որոնք բխում են բժշկական կազմակերպությունների գործունեության առաջնային նպատակային նշանակությունից, և որոնք իրացման համար բժշկական կազմակերպություններն ունեն կամ արագորեն կարող են կենտրոնացնել անհրաժեշտ ռեսուրսներ։
Բացի այդ, քանզի սպասարկման կենտրոնները, անկախ կազմակերպա-իրավական ձևից, իրականացնում են քաղաքացիների խորհրդատվության, դիմումների ընդունման և վկայականների տրամադրման գործառույթներ, իսկ դիմումների մշակման գործառույթն իրականացնում է ՀՀ ԱՆ ՔԿԱԳ գործակալությունը, որից հետո վկայականները գեներացվում են և սպասարկման կենտրոնների կողմից տրամադրվում քաղաքացիներին, դա չի հակասում այսօր արդեն որոշ բժշկական կազմակերպությունների կողմից ՔԿԱԳ գործակալությանն օժանդակող գործունեությանը․ պարզապես խնդիրը լուծվում է ինստիտուցիոնալ մակարդակով՝ «մեկ պատուհան» սկզբունքի կենսագործման համատեքստում։



	2. Աշխատանքի և սոցիալական հարցերի նախարարություն
	27.01.2022թ.

	3. 
	N ՄՆ/ԳԽ/2070-2022

	«Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագծի վերաբերյալ աշխատանքի և սոցիալական հարցերի նախարարությունը առաջարկություններ և դիտողություններ չունի:
	

	4. Տարածքային կառավարման և ենթակառուցվածքների նախարարություն
	01.02.2022թ.

	5. 
	N ԳՍ/15.4/2123-2022

	1. Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագիծը և Կառավարության 2021 թվականի փետրվարի 25-ի թիվ 252-Լ որոշման հավելվածով նախատեսված նախագծի ընդունման հիմնավորումը քննարկվել է ՀՀ տարածքային կառավարման և ենթակառուցվածքների նախարարությունում:
Միաժամանակ տեղեկացնում ենք, որ «Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագիծը և Կառավարության 2021 թվականի փետրվարի 25-ի թիվ 252-Լ որոշման հավելվածով նախատեսված նախագծի ընդունման հիմնավորումը ներկայումս գտնվում են ՀՀ մարզպետարանների և Երևանի քաղաքապետարանի հետ քննարկման փուլում: Արդյունքները ստանալուց և ամփոփելուց հետո Ձեզ լրացուցիչ կտեղեկացնենք:
Կից Ձեզ ենք ներկայացնում ՀՀ տարածքային կառավարման և ենթակառուցվածքների նախարարության առաջարկությունները:
Նախագիծը համապատասխանեցնել «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջներին՝ համաձայն որի իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը: 
	Չի ընդունվել
Նախագծում պահպանված է «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջը և Նախագծի բլանկի վերևի աջ անկյունում գրված է «ՆԱԽԱԳԻԾ» բառը:

	2. Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 33-րդ հոդվածին։
	Չի ընդունվել
Նախագծի նախաբանում որպես լիազորող նորմ հղում է տրված «Նորմատիվ իրավական ակտերի մասին» օրենքի 34-րդ հոդվածին, որն առավել ընդհանրական է, այսինքն՝ նույն օրենքի 33-րդ հոդվածը ավելորդ անգամ նշելու անհրաժեշտությունը բացակայում է: 

	4. Ֆինանսների նախարարություն
	04.02.2022թ.

	5. 
	N 01/11-4/1447-2022

	ՀՀ ֆինանսների նախարարությունն ուսումնասիրել է  «Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	

	5. Արարատի մարզ
	17.02.2022թ.

	6. 
	N ԳՍ/15.4/3772-2022

	Տեղեկացվում է, որ Արարատի մարզում գործում են չորս բժշկական կենտրոններ, որոնք իրականացնում են ծննդօգնության գործառույթներ՝ «Արարատի հիվանդանոց բժշկական կենտրոն» ՓԲԸ, «Արտաշատի բժշկական կենտրոն» ՓԲԸ, «Մասիսի բժշկական կենտրոն» ՓԲԸ և «Վեդու բժշկական կենտրոն» ՓԲԸ: Ուստի, նպատակահարմար չենք գտնում, որ Արարատի մարզի ամբուլատոր ծառայություն իրականացնող բժշկական հաստատություններն ընդգրկվեն «ՀՀ կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» ՀՀ Կառավարության որոշման նախագծի հավելված 2-ում:
Առաջարկվում է որոշման նախագծի հավելված 2-ը շարադրել նոր խմբագրությամբ, ընդգրկելով միայն վերոնշյալ չորս բժշկական կենտրոնները:
	Չի ընդունվել
Բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։

	6. Արմավիրի մարզ
	17.02.2022թ.

	7. 
	N ԳՍ/15.4/3772-2022

	Հայտնում եմ, որ ՀՀ Արմավիրի մարզպետարանում քննարկվել է «Հայաստանի Հանրապետության կառավարության 2021 թվականի օգոստոսի 6-ի N1264-Ն որոշման մեջ լրացում և փոփոխություններ կատարելու մասին» ՀՀ Կառավարության որոշման նախագիծը, որի վերաբերյալ ներկայացվում է հետևյալ դիրքորոշումը.
ՀՀ Ազգային ժողովի կողմից 2021 թվականի սեպտեմբերի 24-ին ընդունված և հոկտեմբերի 6-ից ուժի մեջ մտած ««Հայաստանի Հանրապետության վարչատարածքային բաժանման մասին» օրենքում փոփոխություններ և լրացումներ կատարելու մասին» ՀՕ-328-Ն օրենքի 7-րդ հոդվածի պահանջի համաձայն` ՀՀ Արմավիրի մարզի համայնքներն ու բնակավայրերը շարադրվել են նոր խմբագրությամբ, համաձայն որի` Արմավիր քաղաքը, Այգեվան, Արաքս, Լենուղի, Լուկաշին, Խանջյան, Հացիկ, Մայիսյան, Մյասնիկյան, Նորավան և Սարդարապատ գյուղերն ընդգրկված են Արմավիր համայնքի կազմում, Էջմիածին քաղաքն ու Ոսկեհատ գյուղն ընդգրկված են Վաղարշապատ համայնքի կազմում, Մեծամոր քաղաքը, Ալաշկերտ, Ակնալիճ, Ամասիա, Այգեշատ, Արազափ, Արգավանդ, Արևիկ, Արմավիր, Արտաշար, Բամբակաշատ, Բերքաշատ, Գետաշեն, Եղեգնուտ, Երասխահուն, Զարթոնք, Հայկավան, Մարգարա, Մրգաշատ, Նալբանդյան, Նոր Արմավիր, Նոր Արտագերս, Նոր Կեսարիա, Նորապատ, Շենավան, Ջանֆիդա, Ջրաշեն, Վարդանաշեն, Տանձուտ, Տարոնիկ և Փշատավան գյուղերն ընդգրկված են Մեծամոր համայնքի կազմում, Բաղրամյան, Արգինա, Արևադաշտ, Արտամետ, Բագարան, Դալարիկ, Երվանդաշատ, Լեռնագոգ, Կողբավան, Հուշակերտ, Շենիկ, Վանանդ, Տալվորիկ և Քարակերտ գյուղերն ընդգրկված են Բաղրամյան համայնքի կազմում, Գայ, Ակնաշեն, Ապագա, Առատաշեն, Արաքս (Էջմիածնի շրջ.), Արտիմետ, Գրիբոյեդով, Լուսագյուղ, Խորոնք, Հայկաշեն, Մեծամոր, Ջրառատ և Ջրարբի գյուղերն ընդգրկված են Արաքս համայնքի կազմում, Գեղակերտ, Աղավնատուն, Ամբերդ, Այգեշատ (Էջմիածնի շրջ.), Արագած, Արշալույս, Դաշտ, Դողս, Լեռնամերձ, Ծաղկալանջ, Ծաղկունք, Ծիածան, Հայթաղ, Հովտամեջ, Մոնթեավան, Մրգաստան և Շահումյան գյուղերն ընդգրկված են Խոյ համայնքի կազմում, Փարաքար, Այգեկ, Արևաշատ, Բաղրամյան, Թաիրով, Մերձավան, Մուսալեռ, Նորակերտ և Պտղունք գյուղերն ընդգրկված են Փարաքար համայնքի կազմում և Ֆերիկ համայնքը Ֆերիկ գյուղ բնակավայրով: 
Վերոգրյալը հիմք ընդունելով` ներկայացված նախագծի 3-րդ կետով նոր խմբագրությամբ շարադրված N2 հավելվածում առաջարկվում է իրականացնել ՀՀ Արմավիրի մարզի ՀՈԱԿ-ների նստավայրերի փոփոխություն` դրանք համապատասխանեցնելով նշված իրավակարգավորման դրույթներին:
Առաջարկվում է նաև նույն հավելվածում կատարել 52-րդ կետի` «Արբաթի բժշկական ամբուլատորիա» ՀՈԱԿ-ի նստավայրի, ինչպես նաև հավելվածի կետերի համարակալման համապատասխան փոփոխություններ, քանի որ «Արբաթի բժշկական ամբուլատորիա» ՀՈԱԿ-ը գտնվում է ՀՀ Արարատի մարզի Մասիս համայնքի Արբաթ գյուղում, իսկ հավելվածի 21-րդ կետում նշված ՀՈԱԿ-ի տվյալներն ընդգրկված են 20-րդ կետում, 155-րդ կետում նշված ՀՈԱԿ-ի տվյալներն էլ` 154-րդ կետում:
	Ընդունվել է
Նախագծում կատարվել են համապատասխան փոփոխություններ:

	7. Արագածոտնի մարզ
	17.02.2022թ.

	8. 
	N ԳՍ/15.4/3772-2022

	«Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագիծը և Կառավարության 2021 թվականի փետրվարի 25-ի թիվ 252-Լ որոշման հավելվածով նախատեսված նախագծի ընդունման հիմնավորումը քննարկվել ՀՀ Արագածոտնի մարզպետարանում: 
Հայտնում եմ, որ մարզում ծննդօգնության և դիահերձման ծառայություններ իրականացվում են միայն Աշտարակի, Ապարանի և Թալինի բժշկական կենտրոններում և տեղերում ծննդի և մահվան պետական գրանցումները ձևակերպելու և համապատասխան վկայական ստանալու համար հիմնականում դիմելու են տվյալ բժշկական հաստատություններում ծննդաբերած ծննդկանները և տվյալ բժշկական հաստատությունում հերձման (դատաբժշկական փորձաքննության) ենթարկված մահացածի ընտանիքի անդամները։ Որոշման թիվ 2 հավելվածում որոշակի փոփոխություններ կատարելու մասին առաջարկությունները՝ առդիր 1 ֆայլ։
	Մասամբ է ընդունվել
Բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։
Որոշ բուժհաստատությունների անվանումների և հասցեների մասով առաջարկներն ընդունվել են։

	8. Գեղարքունիքի մարզ
	17.02.2022թ.

	8. 
	N ԳՍ/15.4/3772-2022

	«Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագիծը և Կառավարության 2021 թվականի փետրվարի 25-ի N 252-Լ որոշման հավելվածով նախատեսված նախագծի ընդունման հիմնավորումը քննարկվել է Գեղարքունիքի մարզպետարանում:
Առաջարկում եմ ՀՀ կառավարության 2021 թվականի օգոստոսի 6-ի N 1264-Ն որոշման հավելված 2-ի 182-րդ կետում «Լճափի ԱԱՊԿ» ՀՈԱԿ» բառերը փոխարինել «Լճափի ԱԱՊԿ» ՊՈԱԿ» բառերով, 208-րդ կետում «Կարմիր Գյուղի ԲԱ» ՊՈԱԿ նստավայր Գեղարքունիքի մարզ, գ. Կարմիր» բառերը փոխարինել «Կարմիրգյուղի ԲԱ» ՊՈԱԿ նստավայր Գեղարքունիքի մարզ, գ. Կարմիրգյուղ» բառերով:
Միաժամանակ տեղեկացնում եմ, որ կատարվել է բժշկական հաստատությունների հասցների ճշգրտում՝ ցանկը կցվում է:
	Ընդունվել է
Նախագծում կատարվել են համապատասխան փոփոխություններ:

	9. Լոռու մարզ
	17.02.2022թ.

	9. 
	N ԳՍ/15.4/3772-2022

	Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագծի հավելված 2-ում կատարել հետևյալ փոփոխությունները և լրացումները՝
Նախագծի Հավելված 2-ի 98-րդ և 174-րդ կետում նշված բուժհաստատությունները գոյություն չունեն/գործում է որպես ԲՄԿ «Ստեփանավանի բժշկական կենտրոն» ՓԲԸ-ի կազմում/, 113-րդ կետը կրկնվում է 114-րդ կետի հետ, 183-րդ կետում նշված «Լոռու մարզային հոգենյարդաբանական դիսպանսեր» ՊՓԲԸ-ն իրականացնում է միայն հոգեբուժական ծառայություններ, ցուցակում ավելացնել «Ջրաշենի բժշկական ամբուլատորիա» ՀՈԱԿ-ը և 336-րդ կետում նշված «Վանաձորի բժշկական կենտրոն» ՓԲԸ-ն գոյություն չունի /340 կետում նշված է իրական հասցեն/:
	Մասամբ է ընդունվել
Նախագծի Հավելված 2-ի 98-րդ և 174-րդ և 113-րդ և 114-րդ կետում նշված բուժհաստատությունների մասով առաջարկները ընդունվել են։
«Լոռու մարզային հոգենյարդաբանական դիսպանսեր» ՊՓԲԸ-ի, ինչպես նաև ցանկում նոր բուժհաստատություններ ընդգրկելու մասով առաջարկը չի ընդունվել, քանի որ բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։
«Վանաձորի բժշկական կենտրոն» ՓԲԸ-ի մասով առաջարկը չի ընդունվել, քանի որ առաջարկի առարկան պարզ չէր։

	10. Կոտայքի մարզ
	17.02.2022թ.

	10. 
	N ԳՍ/15.4/3772-2022

	Ի պատասխան Ձեր 2022 թվականի հունվարի 31-ի N ԳՍ/15.4/2133-2022 գրության՝ հայտնում ենք, որ «Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Կառավարության որոշման նախագծի վերաբերյալ առաջարկություններ չունենք:
	

	11. Շիրակի մարզ
	17.02.2022թ.

	11. 
	N ԳՍ/15.4/3772-2022

	Առաջարկում ենք ճշգրտել Նախագծի N2 հավելվածին վերաբերող ստորև նշված կետերում առկա անհամապատասխանությունները.
թիվ 62-րդ կետ. «Արթիկի բժշկական կենտրոն ՓԲԸ-ի հասցեն է ՀՀ Շիրակի մարզ, ք.Արթիկ, Բաղրամյան 2/8,
թիվ 100-րդ կետ. «Գյումրու «Միջազգային կարմիր խաչի անվան պոլիկլինիկա» ՓԲԸ-ն ՀՀ Շիրակի մարզպետի 2021 թվականի փետրվարի 4-ի թիվ 20-Ա որոշմամբ վերանվանվել է «Գյումրու Սուրբ Գրիգոր Նարեկացու անվան պոլիկլինիկա» ՓԲԸ,
թիվ 101-րդ կետ. «Գյումրու Ավստրիական մանկական հիվանդանոց» ՓԲԸ-ն ՀՀ Շիրակի մարզպետի 2012 թվականի մայիսի 4-ի թիվ 104-Ա որոշմամբ վերանվանվել է «Գյումրու մոր և մանկան ավստրիական հիվանդանոց» ՓԲԸ,
թիվ 107-րդ կետ.  «Գյումրու Ն. Ա. Մելիքյանի անվան «Թիվ 2 պոլիկլինիկա» ՓԲԸ-ի հասցեն է ՀՀ Շիրակի մարզ, ք. Գյումրի, Մազմանյան 3,
թիվ 108-րդ կետ. «Գյումրու Վ. Աբաջյանի անվան ընտանեկան բժշկության կենտրոն» ՓԲԸ,
թիվ  թիվ 99-րդ և 104-րդ, 100-րդ և 105-րդ, 101-րդ և 106-րդ, 108-րդ և 109-րդ կետերը կրկնվում են:
Միաժամանակ առաջարկում ենք Նախագծի N2 հավելվածում ընդգրկել նաև «Գյումրու բժշկական կենտրոն» ՓԲԸ-ի մանկաբարձագինեկոլոգիական բաժանմունքը, որը գտնվում է ՀՀ Շիրակի մարզ ք. Գյումրի Կոշտոյան 3 հասցեում։
	Մասամբ է ընդունվել
Բուժհաստատությունների հասցեավորման, անվանումների և տեխնիկական առաջարկների մասով առաջարկները ընդունվել են, իսկ Նախագծի N 2 հավելվածում «Գյումրու բժշկական կենտրոն» ՓԲԸ-ի մանկաբարձագինեկոլոգիական բաժանմունքի ընդգրկման մասով չի ընդունվել, քանի որ բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։

	12. Վայոց ձորի մարզ
	17.02.2022թ.

	12. 
	N ԳՍ/15.4/3772-2022

	«Հայաստանի Հանրապետության կառավարության 2021 թվականի օգոստոսի 6-ի թիվ 1264-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է մարզպետարանում, բժշկական կազմակերպություններում:
Առաջարկում ենք ուղղել Նախագծի Հավելված N 2-ում նշված    «Արենիի ԱԱՊԿ» ՊՈԱԿ-ի նստավայրի հասցեն՝ Վայոց ձորի մարզ   գ.Արենի:
Այլ առաջարկություններ չունենք:
	Ընդունվել է
Նախագծում կատարվել է համապատասխան փոփոխություն:

	13. Սյունիքի մարզ
	17.02.2022թ.

	13. 
	N ԳՍ/15.4/3772-2022

	«Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ներկայացնում ենք հետևյալ առաջարկությունը.
Որոշման նախագծի N 2 hավելվածի ցանկում առաջարկում ենք ներառել «Սյունիքի մարզային նյարդահոգեբուժական դիսպանսեր» ՓԲԸ-ն, հասցե՝ Սյունիքի մարզ, ք Կապան, Բաղաբերդի 48։
	Չի ընդունվել
Բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։

	14. Տավուշի մարզ
	17.02.2022թ.

	14. 
	N ԳՍ/15.4/3772-2022 

	Առաջարկում եմ՝
1. Հավելված 2-ի ցանկի սուբյեկտներից՝ ՀՀ Տավուշի մարզում գործող 27 բուժհաստատություններից թողնել միայն 4-ը՝ «Իջևանի ԲԿ» ՓԲԸ, «Ն.Նասիբյանի անվան Նոյեմբերյանի ԲԿ» ՓԲԸ, «Բերդի ԲԿ» ՓԲԸ /ՀՀ ԱՆ ենթակայության/, Դիլիջանի «Իռ-Վինգ» ՍՊԸ /մասնավոր/, որոնք իրականացնում են ծննդօգնություն և ունեն դիահերձարաններ: Նպատակահարմար չեմ համարում մնացած ամբուլատորիաներին վերապահել քաղաքացիներից ծննդյան և մահվան դիմումներն ընդունելու և վկայական տրամադրելու գործառույթը, քանի որ նրանք չունեն ծննդօգնություն և դիահերձում իրականացնելու գործառույթ, համապատասխան մասնագետներ և տարածք: Այդ ՊՈԱԿ-ները հիմնականում ունեն 1 ընտանեկան բժիշկ-տնօրեն, որն աշխատում է խիստ ծանրաբեռնված և միակ բժշկին արձակուրդի, վերապատրաստման կամ դասընթացների մեկնելու պատճառով /կադրերի խիստ սղության պատճառով/ փոխարինող չի նշանակվում /այդ ընթացքում բնակչությանը սպասարկում են 4 բժշկական կենտրոնները և  Իջևանի ԱԱՊԿ-ն/:
Նման գյուղական ամբուլատորիա ՊՈԱԿ-ները դիմում ընդունելու համար պետք է պահանջեն տեղեկանք ծննդատնից կամ պաթանատոմի /դատական բժիշկ/ եզրակացությունը մահվան պատճառի վերաբերյալ, հետևաբար, քաղաքացիները դարձյալ զերծ չեն մնում լրացուցիչ ժամանակի և ռեսուրսների ծախսից :
Նպատակահարմար եմ գտնում ծննդյան և մահվան վկայականների տրամադրումը վերապահել միայն այն բուժհիմնարկներին, որտեղ տեղի է ունեցել ծննդաբերությունը կամ կատարվել է դիակի պաթանատոմիական դիահերձումը կամ դատաբժշկական փորձաքննությունը: 
	Չի ընդունվել
Բժշկական հաստատությունների ցանկը կենտրոնացված կարգով տրամադրել է ՀՀ առողջապահության նախարարությունը՝ որպես ոլորտի քաղաքականությունը մշակող և իրականացնող մարմին՝ հաշվի առնելով յուրաքանչյուր բուժհաստատության գործնական հնարավորությունները։

	2. Հավելված թիվ 2-ում ՀՀ Տավուշի մարզի «Աչաջրի առողջության կենտրոն» ՊՈԱԿ-ը նշված է 2 անգամ /թիվ 35 և թիվ 383/, առաջարկում եմ հանել հավելված 2-ի թիվ 383 կետը:
	Ընդունվել է
Նախագծում կատարվել է համապատասխան փոփոխություն:

	15. Երևանի քաղաքապետարան
	17.02.2022թ.

	15. 
	N ԳՍ/15.4/3772-2022

	«Հայաստանի Հանրապետության կառավարության 2021 թվականի օգոստոսի 6-ի N 1264-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	

	16. Վարչապետի աշխատակազմի պետաիրավական վարչություն
	21.02.2022թ.

	16. 
	N 02/10.3/6912-2022

	1. Պարզաբանման կարիք ունի այն հարցը, թե ի՞նչ չափանիշների հիման վրա և ինչպե՞ս են ընտրվել նախագծի 2-րդ հավելվածում տեղ գտած 375 կազմակերպությունները:
	Ընդունվել է
Նախագծի 2-րդ հավելվածում տեղ գտած կազմակերպությունների ցանկը տրամադրվել է ՀՀ առողջապահության նախարարության կողմից և ներառում է այն բոլոր բուժհաստատությունները, որոնք, ըստ ՀՀ առողջապահության նախարարության, ունեն ծննդօգնության և հերձման գործառույթներ իրականացնելու մասնագիտացում և ռեսուրսներ։

	2. 1-ին կետով բարձրացված հարցադրման հետ փոխկապակցվածության տեսանկյունից պարզաբանման կարիք ունի նաև այն հարցը, թե առաջարկվող ցանկի հաստատման պարագայում նշված կազմակերպություններն այլևս պարտավորված են լինելու իրականացնել սպասարկման կենտրոնի գործառույթներ, թե՞, այնուամենայնիվ, այդ հարցում ունենալու են հայեցողություն: 
Այլ խոսքերով ասված հարկ է հստակեցնել՝ արդյո՞ք նախագիծը ենթադրում է պարզապես իրավական հնարավորության ստեղծում դրանում տեղ գտած կազմակերպությունների համար, թե՝ պարտականության սահմանում:
	Ընդունվել է
Քննարկվող բուժհաստատություններին ծննդյան և մահվան քաղաքացիական կացության ակտերի գրանցման սպասարկման կենտրոնների գործառույթի վերապահումը բխում է ՀՀ կառավարության 2021-2026թթ. գործունեության ծրագրից և ՀՀ դատական և իրավական բարեփոխումների 2019-2023թթ. ռազմավարությունից, որոնք նախատեսում են
«Մեկ կանգառ, մեկ պատուհան» սկզբունքի ներդնումը հանրային ծառայությունների մատուցման ոլորտում, ինչպես նաև պետության կողմից հանրային ծառայությունների պատվիրակման ինստիտուտի կիրառման անհրաժեշտությունը՝ քաղաքացիների համար հանրային ծառայությունների որակն ու մատչելիությունը բարձրացնելու նպատակով։ Ընդ որում, այդ մասին նշված է հենց սույն Նախագծի հիմնավորման և ռազմավարական փաստաթղթերի հետ կապի բաժիններում։ 
Նշյալից հետևում է, որ բուժհաստատություններին քննարկվող գործառույթի վերապահումը պետական քաղաքականություն է՝ ուղղված վերոգրյալ ռազմավարական փաստաթղթերի դրույթների կենսագործմանը։
Բացի այդ, իրավական տեսանկյունից պետության լիազորության պատվիրակումը չի ենթադրում  պատվիրակվող սուբյեկտի հայեցողություն, ինչպես որ սուբյեկտիվ իրավունքի պարագայում, քանի որ տվյալ պարագայում խոսք է գնում պետական լիազորությունների պատվիրակման և պատվիրակվող սուբյեկտի՝ պետական լիազորություններով հանդես գալու մասին։ Հակառակ պարագայում պետության որոշակի գործառույթների, այն է՝ ծննդյան և մահվան պետական գրանցման գործառույթների իրացումը կարող է կասկածի տակ դրվել։ 
Ընդսմին, լիազորությունը՝ որպես այդպիսին, ենթադրում է համապատասխան փաստական հանգամանքներում սուբյեկտի՝ որոշակի գործողություններ կատարելու պարտականությունը, որի շրջանակում սուբյեկտն ունի իրավական նորմով նախատեսված իրավունքներ, որոնք իրավունքի նորմի դիսպոզիացիայով սահմանված փաստական հիմքերի առկայության դեպքում սուբյեկտը չի կարող չիրացնել։ 
Հավելենք նաև, որ ՀՀ իրավական պրակտիկայում պետական լիազորությունների պատվիրակման մի շարք ակնառու դեպքեր կան։ Օրինակ՝ 18.12.2003 թ. թիվ 1699-Ն որոշմամբ ՔԿԱԳ ոլորտի մի շարք լիազորություններ պետության կողմից պատվիրակվեցին տեղական ինքնակառավարման մարմիններին։ 

